
КОНСТИТУТСИОНАЛИЗМИ ТОЉИКИСТОН: МАСОИЛИ ЊУЌУЌИИ 
ТАТБИЌ ВА РУШДИ ОН 

 
Давлат њамчун ташкилоти махсуси њокимияти сиёсї ва субъекти муно-

сибатњои байналхалќї бо санади эъломиявии истиќлолияти давлатї ва ќонуни 
асосиаш ба љомеаи љањонї муаррифї карда мешавад. Сарќонуни давлат дар 
даврањои ибтидоии ташаккулёбии худ њамчун «Эъломия» [8, с. 45], «Созиш-
нома», «Хартия», «Конуни асосї» ва ё худ «Ќонуни конститутсионї» [7, с. 4] 
ном бурда мешуд.  

Вожаи «конститутсия» маънои «сохт, муќаррар кардан» - ро дошта, барои 
ифодаи ќонуни асосии давлат дар љараёни инќилобњои буржуазї пайдо 
шудааст. Дар даврони феодалї бошад мафњуми мазкур мазмунан дигар чизро 
ифода менамуд.  Конститутсияњои Амрико (соли 1787) ва Фаронса (соли 1791) 
аввалин конститутсияњои буржуазї эътироф карда шудаанд.   

Аз њамин давра сар карда марњилаи падидасозии конститутсионї њамчун 
дурнамои идоракунии мањдуд дар доираи конститутсия оѓоз мегардад. Худи 
дурнамои конститутсионї (давлати конститутсионї, идоракунии конститут-
сионї, волоияти њуќуќ) бошад аз ѓояњои њуќуќи табиї сарчашма гирифта, 
антитезаи буржуазию демократии истибдоди феодалї ба њисоб меравад. 

Конститутсия њамчун ќонуни асосии давлат манфиатњо ва иродаи халќ ё 
худ гурўњњои (табаќањои) алоњидаи иљтимоии љамъиятро ифода намуда, асосњои 
муњими сохтори љамъиятї ва ташкили њокимияти давлати дахлдорро дар 
заминаи манфиатњои онњо мустањкам месозад.  

Конститутсия њамчун санади олии њуќуќии давлатї аз рўи нишонањои 
њуќуќї, иљтимої, ифодакунии демократия, шакл, тартиби ќабул ва таѓйирдињї, 
доираи амал, маќсаднокї тасниф карда мешавад. 

Дар таълимоти њуќуќии муосир моњияти Конститутсия як навъ шартномаи 
љамъиятї мањсуб шудааст, ки дар он муносибатњои муњими давлат ва шањрванд 
муќаррар карда мешаванд. 

Назариядонњои конститутсия бар он аќидаанд, ки Конститутсия на танњо 
доираи њокимияти давлатиро мањдуд мекунад, балки дар як ваќт мурофиаи 
баамалбарории функсияњои њокимиятиро низ муќаррар менамояд.   

Њамчун санади сиёсиву њуќуќї ва фишурда конститутсия бояд, ки меъёрњои 
махсусан муњимро танзим намуда, таъиноти иљтимоии худро иљро намояд.   

Ќобили ќайд аст, ки меъёрњои њуќуќии одї аз меъёрњои конститутсионї на 
танњо аз лињози муќарраркунии усул ва шаклњои баамалбарории њокимияти 
давлатиашон, балки њамчунин аз њисоби муњиммияти матлаби батанзимандозии 
њуќуќиашон низ фарќ мекунанд. Дар ќиёс аз ќонунњои одї Конститутсия муно-

сибатњои нињоят муњими њаёти сиёсии давлат ва љамъиятро танзим менамояд. 
Меъёрњои муњимияти муносибатњои њуќуќї низ пурра муайян набуда, вобаста 
ба њар як давлат – шакли идоракунї, сохти давлатї, рељаи сиёсї, низоми 
њуќуќї, дурнамои идеологї ва ба ин монанд махсусиятњо фарќ мекунанд… 

Дар Тољикистон 5 маротиба Конститутсия ќабул карда шудааст, ки ин 
вобаста ба шаклњои давлатдорї ба се давра таќсим карда мешаванд: 

Давраи якум, ин давраи дар мухторият ќарор доштани Тољикистон дар 
њайати ЉШС Узбекистон мањсуб меёбад. Анљумани дуюми ЉМШС Тољикистон 
28 апрели соли 1929 Конститутсияи аввалини љумњуриро ќабул кард, ки он 
мувофиќи Конститутсияи ИЉШС (соли 1924) ва Конститутсияи ЉШС Узбе-
кистон (соли 1927) тањия карда шуда буд. 

Давраи дувум, ин давраи ќабули се Конститутсияи ЉШС Тољикистон дар 
асоси ќабул шудани Конститутсияњои нави ИЉШС ба њисоб меравад.  

Конститутсияи аввалини љумњурии иттифоќии Тољикистон 25-уми феврали 
соли 1931 дар Анљумани чоруми шўроњои Тољикистон ќабул карда шудааст. 

Конститутсияи ЉШС Тољикистон бошад якуми марти соли 1937 дар 
Анљумани шашуми фавќулодаи шўроњои љумњурї ќабул гардида буд. 

Конститутсияи соли 1978 санаи 14 апрел дар Иљлосияи њаштуми ѓайринав-
батии Шўрои Олии ЉШС Тољикистон, даъвати нўњум ќабул карда шуда буд. Ва 
нињоят давраи савум, ин давраи ќабули Конститутсияи нави давлати 
соњибистиќлоли Тољикистон – 6 ноябри соли 1994. 

Ќобили зикр аст, ки хусусан Конститутсияи соли 1978 бо таѓйиру иловањои 
соли 1990, ки дар асоси Эъломияи истиќлолияти давлатии Љумњурии Тољи-
кистон ба амал пазируфта шуда буд, дар барпоёбии љумњурии тозаистиќлоли 
Тољикистон наќши таќдирсоз гузоштааст.  

Њадафњои сиёсиву иљтимоии ќабули Конститутсияи нави љумњурї бошанд 
ин пеш аз њама таъмини њаёти осудаву ороми халќ, бартараф кардани оќибатњои 
љанг, ноил гаштан ба созиши миллї, гузаштан ба иќтисоди бозоргонї, мўътадил 
фаъолият кардани сохторњои давлатї, ба роњ мондани муносибатњои 
байналмилалї ва ѓайра мањсуб меёфтанд [3, с. 187]. 

Конститутсияи (Сарќонуни) Љумњурии Тољикистон [5] њамчун поягузори 
давлати соњибистиќлол, њуќуќбунёд, демократї, дунявї, ягона ва иљтимоии 
Тољикистон 6-уми ноябри соли 1994 нахустин маротиба дар асоси изњори 
иродаи бевоситаи халќи Тољикистон бо тариќи райъпурсии умумихалќї  ќабул 
гардид. Халќи Тољикистон худро боифтихор љузъи људонашавандаи љомеаи 
љањонї, дар назди наслњои гузашта, њозираю оянда масъул, пуштибони соњибих-
тиёрии давлати худ, эњтиромгузори њуќуќу озодињои шахс ва истиќлолияти 
давлатњои љањон, тањкимбахши дўстии тамоми халќияту миллатњо ва бунёдгари 
љомеаи адолатпарвар эълон дошт. 

Конститутсия тартиботи асосии њуќуќии њаёти љомеа буда, аз љињати 
мазмуни худ ќонуни асосии мамлакат мебошад, ки сохти љамъиятї ва давлатї, 
муносибатњои муштараки зинањои њокимият, ташкили фаъолият ва њадди 
ваколатњои маќомоти олии њокимият, асосњои ташкили идоракунии давлатї ва 
худидоракунии мањаллї, низоми њокимияти судї, самтњои асосии сиёсати 
хориљии љумњурї, вазъи њуќуќии инсон ва шањрвандро муайян ва мустањкам 

намуда, арзишњои олии (милливу фарњангии) халќу миллатњоро дар худ 
инъикос менамояд.    

Чї тавре ки олими рус В.Е. Чиркин ќайд намудааст: «Барои он ки Консти-
тутсия амал кунад, дар вай бояд шароити воќеии давлат, сатњи маърифати 
њуќуќии ањолї, иродаи халќ барои тањкими асосњои демократї ва баамалба-
рории ислоњоти иљтимоию иќтисодї ва ба ин монанд дигар омилњои њаёти 
љамъиятї ба инобат гирифта шаванд» [8, с.67]. 

Њамин тариќ Конститутсияи (Сарќонуни) Љумњурии Тољикистон, чи тавре 
ки дар боло ќайд намудем, дар асоси ташкил шудани давлати соњибистиќлоли 
Тољикистон ќабул гардида, асосњои сохтори конститутсионии Тољикистонро 
дар худ мустањкам намуда, усул ва роњњои баамалбарории онњоро бо 
назардошти фарњанги миллї ва арзишњои умумибашарї муайян месозад. Ба 
сифати асосњои сохтори конститутсионї дар Тољикистон њокимияти халќї 
(соњибихтиёрии халќї), мављудияти Љумњурии Тољикистон њамчун ташкилоти 
(махсуси сиёсї) њамаи халќ, эътирофи инсон ва њуќуќу озодињои он њамчун 
арзиши олї, демократия њамчун асоси њаёти давлатию љамъиятї, гуногун-
андешии сиёсиву мафкуравї, гуногуншаклии моликият ва фаъолияти озоди 
иќтисодї ва ба ин монанд арзишњо баромад мекунанд. 

Президенти љумњурї, муњтарам Эмомалї Рањмон ин воќеаи тарихиро 
њамчун  дастоварди миллї бањо дода ќайд менамояд, ки: «Воќеан ќабули 
Конститутсияи нави давлати соњибистиќлоли Тољикистон имкон дод, ки низоми 
мукаммали њуќуќиву сиёсї ташаккул ёфта, асосњои рушди устувор ва пешрафти 
иќтисодиву иљтимоии мамлакат ба вуљуд оварда шаванд»  [2, с. 36]. 

Асолати Конститутсия бояд пеш аз њама дар мављуд будани имкониятњои  
татбиќи бемайлони худи он ифода мегардад. Масъалаи татбиќи меъёрњои 
конститутсионї воќеан бисёрљабња буда, кўшиш менамоем, ки оид ба шаклњои 
асосии њуќуќї-давлатии амалигардонии он тањлилњо гузаронем. 

Нахуст, ќабл аз оѓози тањќиќ зарур мешуморем, ки ба мазмуни мафњуми 
«татбиќи конститутсия» равшанї андозем. Дар адабиётњои њуќуќї мафњумњои 
«амалишавии конститутсия» маъмулан ба чашм мерасад, ки дар аксар њолатњо 
њаммаънои мафњуми «татбиќи конститутсия» истифода мешавад. Дар асл ин ду 
мафњум ба њам тавъам набуда, миёни онњо фарќияти маъної мављуд аст... 

Конститутсия њамчун санади меъёрию њуќуќии ќувваи олии њуќуќидошта 
муддати тўлонии таърих амал карда истода, чун унсури њатмии инкишофи 
њуќуќї-давлатии рушди љамъият баромад мекунад. Ќувваи амали Конститутсия 
хусусияти мунтазамро дошта, танњо дар сурати ќабули Конститутсияи нав 
метавонад, ки Конститутсияи пешина ќувваи амали худро гум кунад. 

Чуноне, ки Конститутсияи Љумњурии Тољикистон дар соли 1978 бо љумла 
таѓйироту иловањо танњо аз лањзаи ќабули Конститутсияи (Сарќонуни) Љумњу-
рии Тољикистон дар соли 1994 ќувваи амал намудани худро гум кард.   

Њамин тариќ татбиќи Конститутсия – ин фаъолияти маќсадноки субъек-
тони босалоњият – маќомоти давлатї, маќомоти худидоракунии мањаллї, шахсо-
ни мансабдори онњо, шањрвандон ва иттињодияњои љамъиятии онњо барои баамал-
барории асосњои сохтори давлатї ва љамъиятї, њуќуќ ва озодињои шахс ба њисоб 
меравад. 

Татбиќи меъёрњои конститутсионї асосан дар њаёт татбиќ намудани муќар-
рароти Конститутсияро дар сатњи дилхоњ ва шаклњои муайян таќозо мекунад. 
Дар илми њуќуќи конститутсионї чунин шаклњои њуќуќию давлатии татбиќи 
меъёрњои конститутсионї маъруфанд: 1) ташкили иљроиши меъёрњои консти-
тутсионї; 2) баамалбарории бевоситаи меъёрњои конститутсионї бо роњи исти-
фодабарї ва риоякунї; 3) татбиќи чорањои тарбия ва дар њолатњои зарурї исти-
фодаи чорањои маљбуркунї барои иљроиши меъёрњои конститутсионї ва пеш-
бинии љазо барои иљро накардани онњо; 4) тафсири меъёрњои конститутсионї. 

Чи тавре ки дар боло ќайд намудем, шакли якуми татбиќи меъёрњои 
конститутсионї – ин ташкили иљрои меъёрњои конститутсионї мањсуб меёбад. 

 Ба сифати шаклњои ташкилии татбиќкунандаи меъёрњои конститутсионї 
метавон санадњои меъёрии дар асоси Конститутсия таълифшудаи муќаррар-
кунанда ва аниќкунандаи меъёрњои конститутсиониро номид, ки бо маќсади 
муайянкунии тартиби истифодабарї, риоя ва татбиќи онњо ќабул карда 
шудаанд. Дар навбати худ ин ба муќаррароти Конститутсияи (Сарќонуни) 
Љумњурии Тољикистон дар бобати ќувваи бевоситаи амали меъёрњои 
конститутсия (м. 10) мухолиф намебошад. Меъёрњои конститутсионї вобаста ба 
хусусиятњои танзимкуниашон гуногун татбиќ карда мешаванд:  

Якум, дар Конститутсияи (Сарќонуни) Љумњурии Тољикистон як ќисм меъ-
ёрњое љой дода шудаанд, ки бевосита амал мекунанд. Яъне метавон аз меъёри 
дахлдори Конститутсия бевосита иќтибос овард. Љунин меъёрњо дар бобњои 
гуногуни Конститутсия љой доранд: дар тавсифи принсипњои асосњои сохтори 
конститутсионї, вазъи њуќуќии инсон ва шањрванд; дар ташкил ва фаъолияти 
маќомоти њокимияти давлатї ва ѓайра. Аммо бо назардошти он ки Консти-
тутсия њамчун ќонуни махсус дорои функсияњои сиёсї ва мафкуравї мебошад, 
миќдори чунин меъёрњо низ на он ќадар зиёданд.  

Агар мо гўем, ки меъёрњои Конститутсия бе механизмњои иловагии њуќуќї 
татбиќ мешавад, он гоњ иштибоње хоњад буд,  зеро татбиќи меъёри Конститут-
сия метавонад, ки танњо ва бевосита дар асоси санади Суди конститутсионии 
Љумњурии Тољикистон татбиќ гардад. Дар сурати ба миён омадани ихтилоф 
миёни меъёри Конститутсия ва ќонуни оддї сараввал бояд ки меъёри хилофи 
Конститутсия бекор карда шавад ва пас  Конститутсия бевосита амал кунад. 

Дуюм, амали танзимкунии меъёрњои Конститутсия дар он зоњир мешавад, 
ки онњо метавонанд танњо дар маљмўъ бо дигар меъёрњои дар ќонунгузории 
љорї мустањкамшуда пурра татбиќ гарданд. Ин хусусияти Конститутсияи 
(Сарќонуни) Љумњурии Тољикистон пеш аз њама дар он ифода меёбад, ки дар он 
тавассути меъёрњои њаволакунанда зарурати тањия ва ќабули ќонунњои моњияти 
онро ифодакунанда пешбинї карда шудаанд. Дар асл чї тавре ки консти-
тутсионалисти машњури Русия С.А. Авакян бисёр љолиб ќайд намудааст: «кон-
ститутсия набояд то ба сатњи танзими муносибатњои конкретї паст фарояд» [1, 
с. 194]. Ќиёси меъёрии Конститутсияњои Љумњурии Тољикистон ва Федератсияи 
Русия аз рўи њаљми танзими муносибатњои љамъиятї нишон медињад, ки дар 
Конститутсияи Русия баъзе муносибатњо каме васеътар танзим ёфтаанд. 
Масалан, танзими њуќуќии худидоракунии мањаллї. Агар худидоракунии ма-
њаллї дар Конститутсияи ЉТ танњо дар ќисми 6-уми моддаи 78 ишора шуда 

бошад, дар Конститутсияи ФР ба ин институти њокимият як боби алоњида 
бахшида шудааст.  

Дар чунин њолат меъёрњои Конститутсия бо меъёрњои ќонунњои соњавї 
пурра карда мешаванд. Чунин намуди меъёрњоро метавон ба ду гурўњ људо 
намуд: якум, меъёрњое, ки зарурати ќабули ќонунњои конститутсиониро таќозо 
мекунанд; дуюм бошад меъёрњое, ки ќабули ин ё он ќонунњои одиро пешбинї 
мекунанд. 

Баробари тањлили меъёрњои муќарраркунанда ва банаќшагирандаи ќабули 
ќонунњои такмилдињандаи мазмун ва моњияти Конститутсияи (Сарќонуни) 
Љумњурии Тољикистон муайян карда шуд, ки  зарурати ќабули зиёда аз 59 
ќонунњои конститутсионї ва одї ба миён омадааст. Вобаста ба меъёрњои 
муайянкунї ва намуд ќонунњои мазкурро метавон ба тариќи зайл гурўњбандї 
намуд: 

а) Ќонунњои конститусионие, ки ќабули онњо дар Конститутсия пешбинї 
шуда, ќабул карда шудаанд – 14-то (моддањои 7, 15, 47, 48, 49, 51, 66, 74, 78, 83, 
84, 89, 95); б) Ќонунњои конститутсионие, ки ќабулашон дар Конститутсия 
пешбинї шуда, вале то њол ќабул карда нашудаанд – 1-то (Масалан, дар моддаи 
61 Конститутсияи (Сарќонуни) Љумњурии Тољикистон тафсири Конститутсия 
дар шакли ќонуни конститутсионї пешбинї гардидааст); в) Ќонунњои 
конститутсионие, ки бе нишондоди Конститутсия ќабул карда шудаанд – 1-то 
(Ќонуни конститутсионии Љумњурии Тољикистон аз 4 ноябри соли 1995, №106 
«Дар бораи райъпурсии Љумњурии Тољикистон»); г) Ќонунњои оддии 
амалкунандае, ки ќабулашонро Конститутсия муќаррар намудааст – 22-то; ѓ) 
Ќонунњои конститутсионие, ки аз дурнамои банаќшагирии Конститутсия берун 
монда, вале, вобаста ба пурранамоии меъёрњои Конститутсия зарурият ба 
ќабулро доранд; д) Ќонунњои одие, ки аз дурнамои банаќшагирии Консти-
тутсия берун монда, вале вобаста ба пурранамоии меъёрњои Конститутсия 
зарурият ба ќабулро доранд – 2-то (Масалан, дар банди 26 моддаи 69-уми КЉТ 
ба салоњияти Президент додани њуќуќи паноњгоњи сиёсї ба шањрвандони 
хориљї вогузор карда шудааст, вале ба андешаи мо ин муносибати њуќуќї дар 
њаљми меъёрњои алоњида кофї набуда, ќабули ќонуни мустаќилро таќозо 
мекунад); е) Ќонунњои одие, ки бе нишондоди махсуси Конститутсия ќабул 
карда шудаанд – 17-то (Масалан, нишондоди моддаи 31-уми КЉТ «Шањрванд 
њаќ дорад шахсан ва ё якљоя бо дигарон ба маќомоти давлатї мурољиат 
намояд» ва мувофиќан ќабул шудани Ќонуни ЉТ «Дар бораи мурољиати 
шањрвандон»; нишондоди ќисми 2 моддаи 34-уми КЉТ «Падару модар барои 
тарбияи фарзандон… масъуланд» ва ќабул шудани Ќонуни ЉТ «Дар бораи 
масъулияти падару модар дар таълим ва тарбияи фарзанд»). 

Шакли дуюми татбиќи меъёрњои конститутсионї – ин бо роњи истифодаба-
рї ва риоякунї бевосита баамалбарории меъёрњои Конститутсия ба њисоб мера-
вад.   Махсусияти меъёрњои конститутсионї дар он ифода меёбанд, ки онњо на 
танњо дар муносибатњои њуќуќї, балки дар муносибатњои ѓайрињуќуќї низ 
татбиќ карда мешаванд. 

Истифодабарии меъёрњои конститутсионї инчунин шакли татбиќи меъёр-
њои конститутсионї мебошад, ки моњияти он дар баамалбарории њуќуќ аз рўи 

имкониятњои кафолатдодашуда ба вуљуд меоянд. Хусусиятњои хоси шакли маз-
кур дар он зоњир мешавад, ки он рафтори фаъоли ќонунии субъектонро таќозо 
мекунад.  

Дар фарќият аз иљроиш бошад истифодабарї ба њуќуќњои субъективї тобеъ 
мебошад. Яъне, шањрванд дар доираи имкониятњои истифодабарии њуќуќ амал 
ва рафтор менамояд. Масалан, истифодабарии њуќуќи интихоботї ва ѓайра  

Риоякунї – ин чунин шакли татбиќкуние мебошад, ки тибќи он субъектони 
њуќуќистифодабаранда рафтори худро бо риояи манъиётњои ќонунї ба роњ 
мемонанд. Хусусиятњои хоси шакли мазкур дар он зоњир мешавад, ки субъектон 
дар асоси меъёрњои манъкунандаи Конститутсия ѓайрифаъол њаракат намуда, 
танњо вазифањои ба ўњдаашон вогузоштаро иљро мекунанд. Масалан, ўњдадории 
њар як шањрванд барои додани андозу пардохтњо (моддаи 45); њифзи табиат, 
ёдгорињои таърихиву фарњангї (моддаи 44).   

Шакли сеюми татбиќи меъёрњои конститутсионї ин истифодаи чорањои 
тарбия, њавасмандгардонї ва дар њолатњои зарурї чорањои маљбуркунї барои 
татбиќи меъёрњои конститутсионї мебошад. Одатан зери таъсири меъёрњои 
конститутсионї боварикунонии шањрвандони Љумњурии Тољикистон барои 
иштироки фаъол дар њалли масъалањои муњими давлатию  љамъиятї фањмида 
мешавад. Пањлўњои арзишманд ва афзалиятноки таъсири Конститутсия ба 
рафтори одамон ба дараљаи љањонбинї, эътимоднокї ва маќсадњои њаётии он 
алоќамандї дорад.  

Барои њамин шањрвандон, хусусан донишљўён бояд, ки Конститутсияи 
(Сарќонуни) Љумњурии Тољикистон – Сарќонуни ватани худро хуб донанд ва 
эњтиром намоянд. 

Шакли чоруми татбиќи меъёрњои конститутсионї ин тафсири Конститут-
сияи (Сарќонуни) Љумњурии Тољикистон мебошад. Дар илми њуќуќшиносї 
намудњои тафсири расмї, ѓайрирасмї, казуалї ва аутентикї мављуданд.  

Конститутсияи (Сарќонуни) Љумњурии Тољикистон соли 1994 институти 
тафсири расмии конститутсияро дар меъёрњои худ ворид намуда, њамзамон 
маќомоти босалоњияти онро маќоми олии намояндагї ва ќонунгузории кишвар 
- Маљлиси Олї муќаррар намудааст (ќ. 3 м. 61). Дар Конститутсияи соли 1978 
ЉШС Тољикистон тафсири ќонунњо ба салоњияти Президиуми Шўрои Олии 
Љумњурии Тољикистон (ќ. 6 м. 110) вогузор шуда буд. Бо ќабули Конститутсияи 
1994 бошад тафсири Конститутсия ва ќонунњо ба салоњияти Маљлиси Олии 
Љумњурии Тољикистон гузашт (ќ. 2 м. 49). Пас аз 5 сол бошад баробари ворид 
намудани таѓйироту иловањо ба Конститутсияи 1994 дар соли 1999 меъёр оид ба 
тафсири ќонунњо аз танзими конститутсионї берун карда шуд. Бо вуљуди ба 
зарурат то њол дар Тољикистон тафсири расмии Конститутсия тањия ва ќабул 
карда нашудааст. Сухан дар хусуси тафсири расмие меравад, ки њамчун санади 
дорои ќувваи махсуси њуќуќї барои њамаи субъектони њуќуќтатбиќкунанда 
характери њатмиро дорад. 

Маќсади тафсир дар он зоњир мешавад, ки чї тавр дуруст муќаррар кард, ки 
ин ё он меъёри конститутсиониро чї гуна бояд фањмид.  Оё тафсири васеъ 
метавонад, ки  барои татбиќи дурусти меъёрњои дахлдори конститутсия шарту 
шароити заруриро ба миён оварад. Албатта, баробари шарњу тафсири 

Конститутсия меъёри нав ба миён меояд, ки он моњиятан ќувваи олии њуќуќиро 
соњиб мешавад [1, с. 209]. 

Ќабули тафсири босалоњият ва манфиатбахши Конститутсия аз субъекти 
ќабулкунандаи он вобастагии бисёр калон дорад. Масалан, шарњи расмии 
Конститутсия дар шакли ќонуни конститутсионї аз тафсири меъёрии 
Конститутсия вобаста ба мурољиати маќомоти ба он њуќуќдор фарќ мекунад. 
Дар Љумњурии Тољкистон барои шарњи расмии як модда зарур аст, ки мо 
ќабули расмии ќонуни конститутсиониро интизор шавем. Дар Федератсияи 
Руссия бошад аллакай садњо тафсири расмии меъёрњои алоњидаи Конститутсия 
аз љониби Суди конститутсионии ФР ќабул карда шудаанд. Албатта ин мавзўъ 
васеъ ва доманадор буда, мавриди бањси олимони соњаи њуќуќи 
конститутсионии ватанї ќарор дорад [4, с. 55-62]. 

Бо маќсади таъмини волоияти Конститутсияи (Сарќонуни) Љумњурии 
Тољикистон дар низоми њуќуќии кишвар, мутобиќати њамаи санадњои меъёрии 
њуќуќии Тољикистон бо Конститутсияи Љумњурии Тољикистон, фањмиши ягонаи 
матни Конститутсия, шинос намудани оммаи васеи халќ бо меъёрњои консти-
тутсионї Президенти Тољикистон Эмомалї Рањмон дар Паёми худ ба Маљлиси 
Олї аз 25 апрели соли 2008 иброз намуд, ки «… ваќти он расидааст, ки аз 
љониби олимони њуќуќшиноси мамлакат тафсири илмиву оммавии Конститут-
сияи Љумњурии Тољикистон тањия карда, то љашни 15-солагии ќабули ин 
њуљљати сарнавиштсоз аз чоп бароварда шавад» [7, с. 13]. 

Дар њамин замина соли 2009 аз љониби як гурўњ олимони маъруфи љумњурї 
«Тафсири илмии Конститутсияи (Сарќонуни) Љумњурии Тољикистон» ќабул 
карда шуд. Воќеан ин тафсир дар сатњи касбї навишта шудааст, вале тањлили 
методологии он нишон медињад, ки дар ваќти тафсир баъзе усулњои 
герменевтикаи конститутсионї ба назар гирифта нашудаанд. Чунончи, агар дар 
Конститутсия меъёри муносибате танзим наёфта бошад,  пас шарњи он низ 
номумкин аст [6, с. 309]. Масалан, дар ќ. 6 моддаи 78 Конститутсия омадааст, ки 
«Маќомоти худидоракунии шањрак ва дењот љамоат аст, ки тартиби ташкил, 
ваколат ва фаъолияти онро ќонун танзим менамояд». Оиди табиати сиёсию 
њуќуќї, асосњои њудудї, моддиву  молиявї, низом, принсипњо ва дигар асосњои 
ташкил ва фаъолияти он ягон меъёри алоњида муќаррар карда нашудааст, аммо 
дар тафсир чунин шарњ дода шудааст, ки «Љамоати шањраку дењот … ба низоми 
маќомоти њокимияти давлатї шомил намегардад» [7, с. 13]. Њол он ки вазъи 
њуќуќии маќомоти худидоракунии мањаллї дар њалли масъалањои њуќуќию 
сиёсї ва мурофиањои судї нињоят зарур мебошад. 

Дар маљмўъ метавон хулоса намуд, ки дар Тољикистон конститутсионализм 
зина ба зина рушд ёфта, барои татбиќи бемайлони муќаррароти конститут-
сионї заминањои наву мусоиди сиёсї, иљтимоиву њуќуќї фароњам оварда шуда 
истодааст.  

 

Калидвожањо: моњияти иљтимоиву сиёсии конститутсия, татбиќи консти-
тутсия, давлати конститутсионї, идоракунии конститутсионї, љомеаи 
конститутсионї, танзими конститутсионї 

Конституционализм Таджикистана: правовые вопросы его  реализации и 

развития    

Ключевые слова: социально-политическая сущность Конституции, реализация 
Конституции, конституционное государство, конституционное управление, 
конституционное общество, конституционное регулирование.  

Настоящая тема является одной из наиболее актуальных тем науки 
конституционного права, в ней дан анализ концептуально-теоретических основ 
института конституционализма в Республике Таджикистан, а также соци-
ально-правовые предпосылки для дальнейшего его совершенствования.  В статье 
отмечается, что только в случае организации инфраструктуры конститу-
ционализма будет возможность прогнозировать дальнейшее его развитие. Сама 
концепция конституционализма (конституционное государство, конституции-
онное управление, верховенство права) исходит из идеи естественного права и 
является буржуазно-демократической антитезой феодальной абсолютной 
власти. Именно с этого этапа и начинается институционализация конститу-
ционализма как концепцпия ограниченного управления в рамках Конституции.   

В качестве инфраструктуры института конституционализма могут 
выступать правовые, социально-экономические и культурные предпосылки, такие 
как совершенствование системы законодательства согласно положениям 
Конституции; установление механизмов реализации положений международно-
правовых актов, признанных Таджикистаном;  создание постатейного коммен-
тария Конституции Конституционным Судом; обеспечение равных возмож-
ностей гражданам для участия в управлении государством и обществом и т.п.   

The present theme is one of the  most actual in the science of constitutional law, the  

author gives the  analysis of the  constitutional-theoretical foundations of constitutionalism 
in the Republic of Tajikistan; social-legal prerequisits of its further  perfection being 
presented as well.It is noted that only if infrastructure is organized a further development 
of constitutionalism may be prognosticated. The very conception of constitutionalism 
(constitutional state, constitutional governance, rule of law) proceeds from the idea of  
natural right and is a bourgeoise–democratic antithesis to feudal absolute power. It is  just 
that stage from  which  institutionalization  begins as a  conception of limited  governance 
in the frames of the Constitution. 

The following items may act as the infrastructure of the institute of constitutionalism: 
legal, social-economic and cultural prerequisites, such as perfection of the legislation 
system in  accordance with the provisions of the Constitution; establishment of the  
mechanisms of realization of the provisions referring to the international-legal instruments 
recognized by Tajikistan; creation of a commentary to the Constitution by the 
Constitutional Court interpreting each article; insurance of equal availabilities for citizens 
in order the latters could take part in governing state and society, etc.  

